
Vendim i Këshillit të Mediave të Shkruara të Kosovës ndaj 

ankesës së Nasuf Hasani, Kryetar i degës regjionale të Odës 

së Avokatëve të Kosovës kundër gazetës online Insajderit 

 

Këshilli i Mediave të Shkruara të Kosovës në mbledhjen e tij 

të mbajtur më 11 shkurt 2020, shqyrtoi ankesën e Nasuf Hasani, 

Kryetar i degës regjionale të Odës së Avokatëve të Kosovës 

kundër Insajderit lidhur me artikullin me titull “Skandaloze 

|Dyshime për manipulime në Odën e Avokatëve në Prishtinë 

(Video)”, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet pjesërisht.  
 

 

 

 



 

 

 

A R S Y E T I M I 

 

 

Ankesa ka të bëjë me shkrimin e publikuar në gazetën online 

me titull ”Skandaloze\Dyshime për manipulime në Odën e 

Avokatëve në Prishtinë (Video)”, i cili nuk përmbushë 

kërkesat e Kodit të medias të shkruara dhe se përmes 

publikimit janë shkelur Kreu II (Raportimi i së vërtetës), 

Kreu IV (E drejta për t’u përgjigjur), dhe Kreu IX të Kodit 

të Medaive të Shkruara. 

 

Lajmi është shkruar në media të shkruar dhe objekt i kësaj 

ankese është titulli i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të ankesës KMShK gjen se ankesa është pjesërisht 

e bazuar. 

 

Për shkak se media ka botuar një shkrim ku i ka bashkëngjitur 

edhe disa video nga një ngjarje, organizator i së cilës ishte 

ankuesi. Gazeta ka publikuar procesverbalin e asaj ngjarje, 

meqë ka interes të madh publik dhe bëhet fjalë për avokatë. 

Bashkë me procesverbalin ka prezantuar edhe video xhirime nga 

ngjarja e ndodhur. Gazeta me të drejtë ka analizuar provat 

dhe ka njoftuar publikun me atë se çfarë ka ngjarë në një 

organizim të Odës së Avokatëve të Kosovës, Degës Regjionale 

në Prishtinë. Ato që thuhet në analizën e gazetës online 

mbështeten edhe nga video xhirimet e paraqitura në media. 

Andaj nga pretendimi se është shkel Kreut II i Kodit të 

Medaive të Shkruara, refuzohet si e pabazuar. 

 

Në lidhje me pretendimin se askush nga mediumi nuk e ka 

kontaktuar apo pyetur për versionin e ankuesit, KMShK gjen se 

gazeta ka bërë shkelje të Kodit të mediave përkatësisht 

Kreut IV (E drejta për t’u përgjigjur), pasi që ka pas obligim 

që të kontaktojë me OAK në lidhje me procesverbalin dhe 

dyshimet që janë ngritur nga gjetjet e gazetës online. Kodi 

I Mediave në Kreun IV, pika 3 është mjaft i qartë në lidhje 

me çështje të tilla. Andaj, KMShK vendos se është shkelur 

Kodi i mediave, Kreu IV, pika 3 dhe ankesa në këtë pikë është 

e miratuar. 

 

 



Pretendimi i fundit është se media ka shkel kapitullin IX 

pika 2,të Kodit të Mediave i cili nuk qëndron pasi që ankuesi 

me asnjë provë nuk ka dëshmuar se media e ka publikuar 

shkrimin për qëllime çfarë përshkruhen në kapitullin IX të 

Kodit. Andaj në lidhje me këtë pikë ankesa refuzohet si e 

pabazuar. 

 

KMShK pas analizimit të provave të dorëzuara dhe shkrimit të 

botuar, vendos si në dispozitiv të këtij vendimi. 

 

 

 

Këshilli i Mediave të Shkruara të Kosovës 


